
Kunnskapsløftet – ny rolle og nye oppgåver for OT

1.0. Bakgrunn

På 1980-tallet vart ungdomsgarantien for ungdom  under 20 år innført, og hovudansvaret for relevant oppfølging vart lagt hos arbeidsmarknadsmyndigheitene. Ungdom som ikkje fekk skoleplass, skulle få jobb eller arbeidsmarknadstiltak. Reform 94 gav fylkeskommunen ansvaret for å oppfylle retten til vidaregåande opplæring. Fylkeskommunen fekk og ansvaret for å ha ei oppfølgingsteneste for ungdom. 

OT skal både kvalitativt og kvantitativt vere i stand til å gje råd og tilbod til ei stor gruppe. Dei fleste ungdommane som blir registrert i OT, har bevisst valt ikkje å gå på dei vidaregåande skolane i fylket. Desse ungdommane skal OT ha oversikt over og tilby rettleiing til dersom dei har behov for det. 
Den mest utfordrande gruppa er ungdom som har krav på tenester frå fleire instansar, til dømes NAV, PPT, barnevern og vidaregåande opplæring. Det er ei utfordring å utnytte mangfaldet og fleksibiliteten innafor opplæringssystemet samtidig som ein skal samhandle  med kommunar og NAV, som og har eit ansvar.

1.0.1. Skolen har endra seg – det må påverke korleis OT arbeider

Det har ikkje vore ei justering av OT-organiseringa sidan OT vart oppretta i 1994. Det er no på tide å sjå på organiseringa i høve den pedagogiske utviklinga som har skjedd i vidaregåande opplæring, utvikling i elevtal/ungdomstal i ulike regionar og endring av arbeidsoppgåver slik at OT blir ein del av skolen sitt pedagogiske miljø. 

I 2005 kom det ein endring av forskrifta til OT. §13-1 Formål seier mellom anna:

”…Oppfølgingstenesta kan også arbeide for å redusere fråfallet frå vidaregåande opplæring gjennom samarbeid med rådgivingstenesta i grunnskole og vidaregåande opplæring.”

Sidan 1994 har det skjedd ei stor endring i dei vidaregåande skolane. Dette må få påverknad for arbeidsmåtane i OT og korleis OT er organisert.

· Kunnskapsløftet sin fokus på heilskap og samanheng i det 13-årige løpet. Dette krev større samhandling mellom nivåa og fokus på overgangsfasane mellom dei.

· Nye læreplanar med kompetansemål formulert som meistringsmål. Vi har fått større lokal handlefridom både når det gjeld korleis måla skal nåast, og val av læringsmetodar og-arenaer.

· Programfal til val på ungdomstrinnet.

· Prosjekt til fordjuping på VG1 og VG2.

· Kontaktlærarordninga

· Karriererettleiingsprosjektet med utprøving av forpliktande samarbeidsmodellar.

· Endring av dei vidaregåande skolanes rolle og oppgåver i formidling til læreplass (Yn-13/07, Ud-20/07)

Sidan 1994 har elevgrunnlaget endra seg og NAV-reformen er under gjennomføring. Manglande gjennomføring og fråfall er eit stort problem i vidaregåande opplæring. Mange av dei som står i fare for å avbryte opplæringa, har stort fråver og negativ karakterutvikling. 

I tillegg har ein del unge vanskar på fleire livsområde, slik som sosial tilkortkomming, rusmisbruk og psykiske vanskar.  I tillegg til eit tilpassa og fleksibelt opplæringstilbod har disse ungdommane krav på tiltak frå NAV, PPT, sosialkontor og barnevernstenesta.
Det er difor på tide å sjå på organiseringa av OT for å få ei mest mogleg hensiktmessig organisering med tanke på arbeidsoppgåvene OT skal løyse i samarbeid med dei vidaregåande skolane, PPT, NAV og andre samarbeidspartar.

Fylkestinget vedtok i sak T-69/06 å gjennomføre forvaltningsrevisjon av Oppfølgingstenesta i 

Møre og Romsdal. Prosjektet skulle undersøke i kva grad fylket si oppfølgingsteneste hadde klart å ivareta fylket sitt ansvar for elevar som fell ut av den vidaregåande skolen (”drop outs”) eller som har andre ønske, og gi desse ein anna tilbod i samarbeid med andre. Det var og ønskeleg å gå kunnskap om kva resultat som er oppnådd, og evt. Vurdert på kvar måte tenesta og tilboda kunne utviklast vidare.

1.1. Forvaltningsrevisjon av OT

Fylkesrevisjonen gjennomførte ein forvaltningsrevisjon av OT i 2007. Konklusjonane er oppsummerte i ”Forvaltningsrevisjonsrapport 5/2007 – Oppfølgingstenesta – forventingar og resultat”. 

· Det er eit krav i opplæringslova at det skal vere ei oppfølgingsteneste i fylket, og dette kravet oppfyller Møre og Romsdal.

· Vi har sett at det er valt ein regionmodell der OT ikkje er lokalisert ved kvar enkelt skole. Det er og andre måtar å organisere arbeidet på, men det har ikkje vore mogleg å finne eit eintydig svar på kva modell som er best. Ein regionmodell, med lokalisering av OT på utvalde skolar kan vere eit problem i forhold til det å arbeide førebyggjande. Med dei låge stillingsprosentane som kvar tilsett i OT har, blir det ei utfordring å ha oversik ved fleire skolar samtidig, då dei tilsette har sin arbeidsplass på ein skole.
· Det har så langt i 2007 vore eit mindreforbruk ved OT. Dette skuldast i hovudsak at ein ikkje har hatt kapasitet til å nytte dei ressursane som har blitt stilt til disposisjon, og at ein også tidlegare har hatt tilsvarande mindreforbruk. Løyvingane blei gitt allereie i 2003 som ei styrking til OT, og med dei utfordringane OT har bør det vere mogleg å finne bruk for desse midlane.
· OT har i ein periode ikkje vore tilstrekkeleg prioritert ved utdanningsavdelinga, og vi ser det som positivt at dei no har fått på plass ein OT-ansvarleg ved utdanningsavdelinga.
· Det har dei seinast åra ikkje vore tilstrekkeleg rapportert på området. Siste årsrapport var for skuleåret 2001/2002. Vi ser det som naturleg at ein i framtida utarbeider rutinar for rapportering på området, og at rapporteringa blir lagt fram i ei sak for politisk nivå kvart år.
· Vi har sett at OT i all hovudsak har god oversikt over målgruppa, og at dei ved hjelp av moderne it-verkty no kan presentere omfattande datamateriale knytt til arbeidet sitt. Vi har sett at det er ungdom dei ikkje får kontakt med, og ungdom som ikkje får eit tilbod. OT må heile tida arbeide med ei målsetting om at dei skal nå alle ungdommane og gje dei eit tilbod, med det er og slik at ungdommen ikkje er pliktige til å ta imot noko tilbod frå OT.
· På bakgrunn av funna vi har gjort kan det sjå ut til at OT i dag har for lite stillingsressursar i forhold til målgruppa. Det har ikkje vore nokon endring i stillingsressursane til OT sidan dei starta opp, medan målgruppa har vakse til det dobbelde av kva tenesta opphavleg vart dimensjonert for. Vi vil difor anbefale at det blir gjennomført ei vurderinga av organiseringa av OT, der m.a. storleik og organisatorisk oppbygging blir drøfta.

· Saman med denne vurderinga av OT der det viktig å sjå arbeidet til OT i samanheng med andre tiltak retta mot fråfallsproblematikk, PPT, tilrettelagt opplæring o.a. innan vidaregåande opplæring.

I høyringssvaret datert 14.11.07. skriv utdanningsavdeling at forvaltningsrevisjonsrapporten gir ei god beskriving av problemstillingar i oppfølgingstenesta i Møre og Romsdal. Rapporten gir og ei god beskriving av område som vi ønskjer å forbetre.

1.2. Vedtaket i kontrollutvalet

Kontrollutvalet vedtok i møte 29.11.2007 konklusjonane og tilrådde at konklusjonane og tilrådingane i fylkesrevisjonen sin rapport så langt som råd blir følgde opp.

1.3. Vedtak i fylkestinget

Samrøystes vedtak i fylkestingssak T-76/07 var:

”Fylkestinget tar rapporten ”Oppfølgingstenesta og PPT mfl. – forventningar og resultat” og kontrollutvalets merknader til vitande.

Fylkestinget ønskjer ei styrking av Oppfølgingstenesta, og ber administrasjonen legge fram ein plan for organisering, rekruttering, opplæring og finansiering til behandling i hovudutval og fylkestinget i april.

Fylket ser på muligheten for å auke stillingsprosenten for å heve fagkompetansen og kvaliteten i på oppfølgingstenesta.

Fylkestinget ser det som viktig å innhente råd frå brukarane for å finne dei best moglege løysingane på desse utfordringane.”

2.0 Lovforankring og nasjonale føringar

Det er tre styringsdokument vi må halde oss til i arbeidet med oppfølgingstenesta:

· Opplæringslova § 3-6 og forskrift til opplæringslova kapittel 13

· Stortingsmelding nr. 16 (2006-2007)

· Stortingsmelding nr. 9 (2006-2007)

2.1. Opplæringslova

Fylkeskommunen er gjennom opplæringslova pålagt å ha ei oppfølgingsteneste for ungdom. Formålet med OT er å sørgje for å ha oversikt over målgruppa og at all ungdom som høyrer til målgruppa får eit tilbod om opplæring, arbeid, eller anna sysselsetting. 

Opplæringslova og forskrifta seier ikkje noko om korleis oppfølgingstenesta konkret skal organiserast. Ho seier berre at fylket skal ha ei oppfølgingsteneste. Går vi vidare til forskrifta i opplæringslova, finn vi ei bestemming om at OT skal sikre tverretatleg samarbeid. Den seier ikkje korleis dette skal gjerast, anna enn at dei som har ansvar for ungdom i målgruppa skal vere med i samarbeidet. 

I 2005 kom det inn ei bestemming i forskrifta til opplæringslova om at OT kan arbeide for å redusere fråfallet frå vidaregåande opplæring gjennom samarbeid med rådgivingstenesta i grunnskole og vidaregåande opplæring.

2.2. Stortingsmelding nr. 16 (2006-2007) … og ingen sto igjen
Stortingsmeldinga skisserer mange tiltak for betre gjennomføring av vidaregåande opplæring. Tiltaka får støtte i Nifustep-rapport nr. 14/2007.

Om Oppfølgingstenesta seier stortingsmeldinga (s. 85) følgjande:

”Etter departementets oppfatning vil det trolig være enklere å finne gode alternative løsninger hvis oppfølgingstjenesten kom i dialog med den enkelte før opplæringen avbrytes. Mange av dem som står i fare for å avbryte opplæringen, kjennetegnes ved stort fravær og negativ karakterutvikling eller manglende karakterer. Gjennom  et nærmere samarbeid mellom skolen og oppfølgingstjenesten vil det være mulig å forebygge avbruddene i opplæring i større grad enn i dag, og bringe flere av dem som slutter i et opplæringstilbud, direkte over i noe nytt uten avbrudd.”

2.3. Stortingsmelding nr. 9 (2006-2007) Arbeid, Velferd og inkludering

Stortingsmeldinga peikar på at utdanningsmyndigheitene og arbeidsmarknadsmyndigheitene har viktige grenseflater og overlappande målgrupper. Mellom anna har personar med svak arbeidslivstilknyting behov for utdanning og opplæring for å komme i jobb. Om ungdom som fell ut av utdanning seier storingsmeldinga (s. 90) følgjande:

”Ansvaret for ungdom som velger bort/faller ut fra utdanningssystemet har skiftet mellom utdannings- og arbeidsmarkedspolitikken. På 1980-tallet ble ungdomsgarantien innført, og hovedansvaret for relevant oppfølging ble lagt hos arbeidsmarkedsmyndighetene. Ungdom som ikke fikk skoleplass skulle få jobb eller arbeidsmarkedstiltak. Gjennom Reform –94 fikk fylkeskommunen ansvaret for å oppfylle retten til videregående opplæring. Fylkeskommunene fikk også ansvaret for å ha en oppfølgingstjeneste for ungdom som var omfattet av retten til videregående opplæring, og som ikke vare i opplæring eller arbeid. Elever som ikke fullførte videregående opplæring har høy risiko for arbeidsledighet. Av dem som sluttet opplever over 50 prosent å bli arbeidsledige, noe som for en del kan være starten på langvarig arbeidsledighet. 

Den nye ungdomsgarantien som Regjeringen nå ønsker å innføre rettet mot ungdom i alderen 20-24 år, vil ha betydning for oppfølging av denne gruppen. Garantien for unge i alderen 20-24 år skal sikre at den enkelte ungdom får relevant oppfølging.”

3.0. Dagens organisering av OT i Møre og Romsdal 

Møre og Romsdal fylke har ein modell for OT der fylket er delt i 13 regionar, med kvar sin koordinator. Oppdelinga i 13 regionar har samanheng med oppbygginga til aetat slik den var i 1994.

OT har til saman 6 stillingsheimlar som er fordelt på 20 personar ute i dei vidaregåande skolane. Dette gir snittstillingar på 0,3. 

Dei små stillingsprosentane gir lite rom for å planlegge arbeidet og lite rom for å arbeide med utvikling av tilbod saman med skolar, kommunar og NAV. 

OT har ei utfordring med å finne ein egna strategi for å forplikte samarbeidspartar til å ta ansvar når behov oppstår. Spesielt gjeld dette opp mot kommunane og deira innsats overfor ungdom med store og samansette problem. 

Dagens organisering av OT i Møre og Romsdal gjer at OT stort sett har god oversikt over målgruppa. Med dagens organisering er det ei utfordring å gjere OT kjent for alle dei vidaregåande skolane i kvar OT-region. OT må gjerast kjent for og integrerast i det pedagogiske miljøet på alle skolane i sin region. Dette for å styrke gjennomføringsarbeidet i alle dei vidaregåande skolane og for at OT skal komme tidlegare inn når ein elev er i risiko for å slutte i vidaregåande skole. OT har og ei viktig rolle i overgangen frå grunnskolen og over i vidaregåande opplæring for elevar som er i risiko for fråfall. 

Som vi ser ut av tabell 1 har talet på ungdom i OT si målgruppe auka dei siste åra. Årsaka er nok at ungdomskulla har auka og at det er lettare å få arbeid enn for nokre år tilbake. Ut frå fylket sine dimensjonsberekningar vil elevtalet auke på søre Sunnmøre. Elles vil elevtalet flate ut eller gå noko ned i dei andre regionane.

Tabell 1. Oversikt over talet på ungdom i OT:

	
	Ungdom med 

rett til vgo
	Ungdom meldt 

til OT
	% av ungdom med rett til vgo

	96/97
	
	1614
	11,6%

	97/98
	
	
	12,3%

	99/00
	
	1230
	

	½
	
	1478
	15,0%

	06/07
	12 189
	2940
	24,0%

	07/08

(31.12.07)
	13 407
	2494
	18,6%


4.0. Tiltak for å styrke OT- kva må til?

4.0.1. Situasjonsbeskriving

Det er store forskjellar mellom skolane i korleis opplæringa vert lagt til rette og i moglegheitene for differensiering. Det krev god kunnskap om utdanningsprogram, tilbod og skolar for å sikre elevar eller grupper av elevar eit likeverdig tilbod. For at OT skal kunne gjere eit tilfredsstillande arbeid, må dei ha kjennskap til organiseringa og tilboda ved dei vidaregåande skolane. 

Rektorane er nærmaste overordna til tilsette i skolen og har ansvar for at OT utfører det arbeidet dei skal gjere i følgje handlingsplanen og kvalitetshandboka. Det betyr at rektor må sørgje for at OT er ein del av skolen sitt pedagogiske miljø ved at dei blir knytt til den sosialpedagogiske organiseringa i skolen. 

For å få god kontakt med næringslivet i sin region må OT vere med å skape fleksible og tilpassa opplæringsløp, og eventuelt hjelpe ungdom med praksisplass eller læreplass. Vidare må OT ha oversikt over kommunane og NAV sine tilbod til målgruppa.

Tabell 3 viser ei oversik over kva slags sysselsetting ungdommane i OT si målgruppe har. OT skal skaffe seg oversikt over kva den enkelte ungdommen gjer og prøve å formidle dei til opplæring eller sysselsetting. Dette arbeidet startar i mai. 

Den store utfordringa til OT er ungdommane i den skuggelagde kolonnen. Dette er ungdom som er ukjente for OT og som OT skal følgje opp og formidle til tiltak. Mange av desse ungdommane har psykiske vanskar, ulike lærevanskar, rusproblem og sosiale vanskar. For mange av desse ungdommane er ikkje vidaregåande opplæring eller praksisplass i regi av NAV egna tiltak. OT ser ofte at  ein ikkje har egna tiltak til denne  sårbare gruppa.
Tabell 3. Oversikt over ungdom i OT etter aktivitet og alder per 31.12.07.:

	
	Tal på ungdom i  OT
	( = 16 år
	17 år
	18 år 
	19 år
	20 år
	21 år

	Ungdom som er/skal følgjast opp
	739
	64
	101
	173
	195
	127
	79

	Ungdom i ordinært arbeid
	530
	19
	45
	101
	151
	138
	76

	Ungdom i praksisplass 
	190
	33
	34
	70
	21
	21
	11

	Militæret/barn/utland
	193
	10
	20
	33
	43
	56
	31

	Skole/lære i eige el. Anna fylke
	628
	42
	122
	131
	174
	110
	49

	Registrert i OT ved feil
	214
	3
	6
	20
	26
	65
	94

	Sum
	2494
	171
	328
	528
	610
	517
	340


Fleire av desse ungdommane har vanskar på fleire livsområde og har krav på tenester frå fleire instansar. Det er ei utfordring å gi heilskaplege tenester når fleire instansar har eit ansvar. OT har ei viktig rolle i å koordinere tverretatleg arbeid opp mot fleire kommunar. Dette kan vere vanskeleg når stillingsprosentane er så små og fragmenterte.

Tabell 4. Oversikt over skoletilknytinga til OT-ungdom. Skoleåret 06/07.

	Ikkje-søkjarar
	1326

	Ikkje møtt
	1170

	Slutta i skole/opplæring
	689


Som vi ser ut frå tabell 4 er den største gruppa av OT-ungdom ikkje knytt til ein vidaregåande skole. Denne gruppa skal OT halde oversikt over og eventuelt tilby rettleiing og sysselsetting. For den gruppa som sluttar i skolen er det viktig at skolen/OT kjem tidleg i kontakt med ungdommane for planlegge alternativ. For å hjelpe denne gruppa på ein god måte er det viktig at OT kjenner godt til det gjennomføringsarbeidet som er i vidaregåande opplæring.

4.0.2. OT-samlingar

Koordinatorfunksjonen for OT på fylkesnivået har ikkje vore prioritert dei siste åra på grunn av andre presserande oppgåver for skoleeigar i samband med innføring av Kunnskapsløftet. Frå hausten –07 har ein medarbeidar i utdanningsavdelinga fått oppfølging og utvikling av OT som hovudoppgåve. Dette som ein del av styrking av arbeidet for betre gjennomføring av vidaregåande opplæring. Frå no av har vi også lagt opp til fire årlege samlingar for OT:

· Oppdaterings- informasjons- og planleggingssamling i mars og  november.

· Fellessamling for OT og NAV i juni.

· Formidlingsmøte mellom OT og fagkonsulentane i utdanningsavdelinga i oktober. Føremålet er å samordne informasjon og tiltak overfor ungdom som ikkje har fått lærekontrakt/opplæringskontrakt. 

· I tillegg har OT-ansvarleg i utdannignsavdelinga eit årleg oppfølgingsmøte med kvar OT-region der rektorar og OT deltek. Føremålet med regionsmøtet er at problemstillingar og utviklingsområde vert sett på i fellesskap. Oppgåver, strategiar og prioriteringar/arbeidsoppgåver.

4.0.3. OT-team

Eit nytt internt OT-team i utdanningsavdelinga er oppretta. Dette for at vi skal sjå tiltaka i OT i samanheng med anna pedagogisk utviklingsarbeid i vidaregåande opplæring i skole og bedrift. 

4.0.4. Nye styringsverkty
· Handlingsplan for OT der vi definerer kva områder OT skal arbeide på. 

· Kvalitetshandbok for OT. 

· Årshjul for OT.

· Eige OT-rom på fronter med aktuell informasjon, faglitteratur, OT-statistikk osv.

· OT-brosjyre der målgruppa er ungdom. 

· Dataprogrammet OTTO er forenklar sakshandsaminga og gjer det enkelt å halde oversikt over OT si målgruppe. OT-medarbeidarane har fått opplæring i fleire omgangar.

4.1. Tverretatleg samarbeid

OT har problem med å finne ein egna strategi for å forplikte samarbeidspartar til å ta ansvar når behov oppstår. Spesielt gjeld dette opp mot kommunane og deira innsats overfor ungdom med store og samansette problem. Fafo-rapport 263/99 påpeiker at dei desentraliserte koordinatornettverka i Møre og Romsdal, med låge stillingsprosentar, generelt er betre på å  få tak i ungdommane enn til å formidle dei til tiltak.

· Utdanningsavdelinga og NAV-fylke legg opp til regelmessige møte i samband med partnarskapsavtale og for å samordne og utvikle arbeidet.

· Rektorane er ansvarlege for å etablere eit tverretatlege samarbeid med alle kommunane og NAV i sin region. Føremålet er å samordne og utvikle samarbeidet.

4.2. Rekruttering

Det er har ikkje vore problem å rekruttere medarbeidarar til OT. Det er inga stor utskifting av OT-medarbeidarar. Situasjonen i OT har i mange år vore stabil. Det er viktig å sjå på organiseringa av OT og vurdere og justere omfanget av OT i tråd med utvikling av elevtal og i høve ulike problemområde.

Det er nødvendig å gi OT-koordinatorane rom for å planlegge og etablere samarbeid med skolar, NAV og kommunar i tillegg til rettleiing av ungdom som ikkje er i opplæring eller arbeid. 

4.3. Kompetanseutvikling

Arbeidsoppgåvene i OT er varierte og inneber å ha oversikt over målgruppa, ha kontakt med ungdom og foreldre, ha kontakt med skolar, med næringsliv og vere i tverretatleg samarbeid med NAV og kommunar. Utdanningsavdelinga har lagt opp til regelmessig oppfølging av OT regionalt og lokalt med tanke på å utvikle  OT-arbeidet i fylket. 

· OT treng kunnskap om gjennomføring og om fråfall som grunnlag til tiltak. 

· OT må ha rettleiingskompetanse innafor yrkes- og utdanningsrettleiing i møte med ungdom og foreldre.

· OT må ha tverretatleg kompetanse og kjennskap til ansvarsområde som ligg til samarbeidspartar for å rettleie ungdom og foreldre. Dette er viktig for at ungdom skal få heilskaplege tiltak.

· OT må ha god kommunikasjons- og samarbeidskompetanse. 

· OT må ha datakompetanse og god forståing for kvalitet i registreringsarbeidet. Ein god database er viktig for å ha oversikt over målgruppa og for å utvikle det tverretatlege samarbeidet i kvar OT-region. 

· På fylkesnivå er det viktig med gode oversiktsdata for analysearbeid, resultatvurdering og å ha kunnskap som grunnlag for tiltak.

4.3.1. Fannefjord vidaregåande skole som ressursskole 

Fannefjord vidaregåande skole gir eit opplæringstilbod til ca. 80 elevar per år. Skolen tar imot elevar med psykiske vanskar samt elevar som har ulike grunnar har falle ut av utdanningssystemet og som har vanskar med å etablere seg på nytt i ein opplæringssituasjon. Elevane kan vere heiltids- eller deltidselevar. Dei fleste elevane er frå Molde eller frå kommunane rundt Molde.

Med tanke på OT si målgruppe vil det vere interessant å innleie eit samarbeid med Fannefjord vidaregåande skole der dei kan nyttast som ressursskole med tanke på å utvikle skoletilboda elles i fylket.

Ei slik tenking krev:

· At Fannefjord utviklar god systemkunnskap om vidaregåande opplæring i skole og bedrift.

· At Fannefjord har kjennskap til dei yrkesfaglege tilboda til dei vidaregåande skolane.

· At Fannefjord må ha tverretatleg kompetanse og kjennskap til ansvarsområde som ligg til samarbeidspartar for å rettleie ungdom og foreldre. Dette er viktig for at ungdom skal få heilskaplege tiltak.

Om det er mogleg å utvikle Fannefjord vidaregåande skole som ressursskole må det arbeidast vidare med.

5.0. Organisering av OT

Med dei utfordringane vidaregåande skole og OT står ovanfor med omsyn til at vi ønskjer at fleire ungdommar skal gjennomføre vidaregåande opplæring må OT ha god kontakt med skolane i sin region. OT må og samarbeide med kommunane og NAV for å utvikle gode og heilskaplege tiltak for ungdom.

Fylket har utarbeidd handlingsplan for OT og kvalitetshandbok for OT. I tillegg ønskjer vi å ha ein gjennomgang av organiseringa av OT.

5.1. Modell 1: Dagens organisering 

Ved å velge modell 1 held vi på dagens organisering, men vi tek i bruk dei styringsverktya som er utvikla.

Modell 1 viser korleis OT er organisert i dag

	Dagens organisering

I årsverk
	Dagens

stillings-

Prosent i OT
	Ungdommar 

meldt til OT

07/08

Per 10.01.08
	Skolar

OT skal samarbeide med
	Kommunar

OT skal samarbeide med



	Utdanningsavd.
	
	
	
	

	Kristiansund


	50%

50%
	396
	Kristiansund

Atlanten
	Kristiansund 

Averøy

Aure

Smøla

Gjemnes

	Surnadal


	25%
	95
	Surnadal
	Surnadal

Rindal

Halsa

	Sunndal


	30%
	136
	Sunndal

Tingvoll
	Sunndal

Nesset

Tingvoll

	Fræna


	35%
	149
	Fræna
	Fræna

Eide

	Molde


	35%

20%

15%
	227
	Romsdal

Molde

Fannefjord
	Molde

Midsund

Aukra

	Vestnes
	20%
	79
	Gjermundnes
	Vestnes

	Rauma
	20%
	85
	Rauma
	Rauma

	Haram


	25%
	107
	Haram
	Haram

Sandøy

	Ålesund


	70%

60%
	513
	Borgund

Fagerlia

Ålesund

Spjelkavik

Ørskog
	Ålesund, Sula

Giske

Ørskog

Stordal

Skodje

	Sykkylven


	25%

10%
	126
	Stranda

Sykkylven
	Stranda

Nordal

Sykkylven

	Ørsta


	25%

15%
	152
	Ørsta

Volda
	Ørsta

Volda

	Ulstein


	30%

20%
	189
	Ulstein

Herøy


	Ulstein

Hareid

Herøy

	Vanylven


	20%
	48
	Herøy avd.

Vanylven
	Vanylven

Sande

	Sum
	600%
	2303
	
	36


5.1.1. Utfordringar med dagens organisering av OT

· Finne ein egna strategi for å forplikte samarbeidspartar til å ta ansvar når behov oppstår. Spesielt gjeld dette opp mot kommunar og deira innsats overfor ungdom med store og samansette problem. 

· Får eit meir systematisk og langsiktig samarbeid med kommunar/NAV som og har ansvar for ungdom. 
· OT må ha ei sterkare forankring og regelmessig samarbeid med vidaregåande skole med tanke på skolane sitt gjennomføringsarbeid. 

· OT må bidra med kunnskap om gjennomføring og risiko for fråfall i sitt samarbeid med dei vidaregåande skolane.
· For at OT skal gjere eit godt nok arbeid må dei ha oversikt over kommunane og NAV sine tilbod til målgruppa.
· OT må kjenne til kva rett unge i målgruppa har i høve oppfølging frå fylket, kommunar og NAV.

5.1.2. Ulemper med dagens OT-organsiering:

· Rektorane er lite involvert og legg i liten grad føringar for OT sitt arbeid. 

· OT sin kompetanse blir i liten grad nytta i skolen sitt gjennomføringsarbeid med tanke på å utvikle opplæringstilbod til ungdom i risiko for fråfall og ungdom med etablerte vanskar.

· Dei små stillingsprosentane gir lite rom for å planlegge arbeidet og lite rom for å arbeide med utvikling av tilbod saman med skolar, kommunar og NAV.

· Det er ikkje etablert eit systematisk samarbeid med kommunar og NAV i alle OT-regionar.

· Med dagens organisering er det for lett å skrive ut elevar ut elevar som ikkje finn seg til rette i skolen og overføre ansvaret til OT framfor å utvikle fleksible og tilpassa skoletilbod.

· OT-regionane er ikkje tilpassa elevstraum, men aetat si gamle regionsinndeling.

5.2. Modell 2. OT som ein del av skolane sitt støtteapparat

Dei ulike regionane har ulike utfordringar. Derfor kan organiseringa av OT vere ulik i dei fire regionane avhengig av kva utfordringar ein står ovanfor. Utdanningsavdelinga og rektorane i kvar region går gjennom OT og korleis OT i regionen skal organiserast for å nå måla i handlingsplanen.

Modell 2 viser korleis vi ønskjer å organisere OT

	Organisering
	OT si målgruppe

	Regionar


	Skolar i regionen


	Primær

Førebygging retta mot heile årskull er rektor sitt ansvar


	Sekundær

Førebygging retta mot risikogrupper er rektor sitt ansvar.


	Tertiær førebyggande tiltak retta mot ungdom som ikkje har søkt skoleplass eller ikkje har møtt  er rektor sitt ansvar.



	Region Nordmøre

Kristiansund 

Averøy

Aure

Smøla

Gjemnes

Tingvoll

Surnadal

Rindal

Halsa

Sunndal
	Kristiansund

Atlanten

Tingvoll

Sunndal

Surnadal
	Rektor har ansvar for generell informasjon om gjennomføringsarbeid og OT-arbeid til elevar/ungdom og føresette, til grunnskolar og vidaregåande skolar, til samarbeidspartar i NAV og kommunar.

Jf. Handlingsplan for OT
	Rektor har ansvar for oppfølging av elevar som er tatt inn ved skolen ut skoleåret eller fram til dei eventuelt er etablert i eit anna tilbod.

OT skal bidra med kunnskap om risiko for fråfall i sitt samarbeid med vidaregåande skole.

Skolen skal ha rutine for:

· Overgang frå grunnskole til vgs til opplæring i bedrift 

· Kontaktlæraransvaret

· Karriererettleiing

· Ped. Utviklingsprosjekt

· Alternative opplæringsarenaer i samarbeid med næringsliv og NAV

· Tidleg formidling

· Opplæringskontraktar

Jf. Handlingsplan for OT


	Rektor har ansvar for at OT-rådgivar tar personleg kontakt og gir tilbod om oppfølging/tiltak til ungdom slik det er beskrive i OT sitt årshjul.

Delta i tverretatleg samarbeid slik at ungdom med vanskar får mest mogleg heilskaplege tiltak.

Jf. Handlingsplan for OT



	Romsdal

Fræna

Eide

Molde

Midsund

Aukra

Nesset ??

Vestnes

Rauma
	Fræna

Romsdal

Molde 

Fannefjord

Gjermundnes

Rauma
	
	
	

	Region

Nordre Sunnmøre

Regionkontakt

Ålesund

Sula

Giske

Ørskog

Stordal

Skodje

Haram 

Sandøy

Stranda

Norddal

Sykkylven
	Borgund

Fagerlia

Ålesund

Spjelkavik

Ørskog

Haram

Stranda

Sykkylven
	
	
	

	Region

Søre Sunnmøre

Ørsta

Volda

Ulstein

Hareid

Herøy

Vanylven

Sande
	Ørsta

Volda

Ulstein

Herøy

Herøy avd. Vanylven


	
	
	


5.2.1. Utfordringar med ny organisering av OT

· Få til eit betre samarbeid med rektorane i den enkelte region for å kome fram til ei mest mogleg hensiktmessig organisering av OT.
· Ta omsyn til utfordringane i dei ulike regionane i organiseringa av OT  for å få ei teneste som er skolenær  og som kan vere med å utvikle skoletilboda i regionen. 

· Rektor er ansvarleg for skolen sitt gjennomføringsarbeid mellom anna OT-arbeidet. OT må bli ein meir integrert del av skolane si pedagogiske verksemd. OT må bidra til utvikling av opplæringstilboda i regionen.

· Få OT til å vere ein del av rådgivingstenesta i vidaregåande skole sjølv om dei fleste i OT si målgruppe ikkje er i skole eller opplæring.

· Få rektorane til å ta ansvar for å følgje opp alle elevar har som sluttar skolen i løpet av skoleåret og fram til dei er etablerte i eit nytt tilbod.

· Få på plass eit meir slagkraftig tverretatleg samarbeid i regionane mellom  grunnskole, vidaregåande skole, NAV og kommunane. Det tverretatlege samarbeidet vil bli meir slagkraftig ved at rektorane tar meir ansvar for å etablere og følgje opp denne samarbeidsarenaen.

5.2.2. Ulemper med ny organisering av OT:

· Ved å legge OT inn i ramma til skolane vil det krevje god oppfølging av utdanningsavdelinga for at OT skal få til eit felles fagleg uttrykk.

· OT vil kunne bli sårbare for individuelle prioriteringar hos rektor med tanke på at ¾ av ungdommane i OT ikkje er elevar i skolen. 

· Ved å legge driftsmidlane til OT inn i skolane si ramme må ein ha tydlege krav til skolane i regionen om utvikling av tilbod til ungdom som ikkje er i skole eller i opplæring.
6.0. Økonomi

I 2003 vart det løyvd eit ekstrabeløp på 1 million kroner til OT til tiltaksmidlar. Denne summen har i liten grad vorte brukt fordi det ikkje har vore tilsette i utdanningsavdelinga til å initiere tiltak. 

På grunn andre oppgåver i utdanningsavdelinga har igangsetting av tiltak for desse midlane i liten grad vore prioriterte før no.
7.0. Oppsummering og konklusjon

Det er i stor grad samanfall mellom fylkesrevisjonens konklusjonar og fylkesutdanningsdirektørens vurdering av utfordringane for OT framover. OT har ei viktig rolle i arbeidet for å hindre fråfall og betre gjennomføring av vidaregåande opplæring i samarbeid med dei vidaregåande skolane og andre instansar. Difor er forankring av OT-arbeidet hos rektorane og samspelet med dei vidaregåande skolane så viktig. Arbeidet for å integrere OT i alle vidaregåande skolar i sin region blir difor viktig i oppfylling av fylkestingsvedtaket. 

Det er alt gjennomført ei styrking av samordningsfunksjonen på fylkesnivå med eigen saksbehandlar på feltet frå hausten 2007. Fylket har hatt ein gjennomgang av OT der ein har utarbeidd handlingsplan for OT, kvalitetshandbok for OT, tatt i bruk nytt dataverkty samt hatt ei gjennomgang av organiseringa av OT. 

Fylkesdirektøren ønskjer å styrke OT regionalt og bidra til kvalitetsheving av det lokale OT-arbeidet  ved at rektorane i regionane får eit felles ansvar for OT.  I samband med dette ønskjer fylkesdirektøren ei omorganiseringa av OT i samsvar med modell 2. 
Forslag til vedtak:

1. Organisering og ressursfordeling i OT vil frå 01.08.08. vere slik det er skissert i modell 2. Siktemålet er å få til betre slagkraft og samordning i tråd med utvikling av årgangstala i dei ulike regionane i fylket.

2. Ubrukte tiltaksmidlar skal nyttast til kompetanseheving av personalet og utprøving av tiltak for målgruppa i OT lokalt i samarbeid med dei vidaregåande skolane. 

3. Vi vil saman med Fannefjord vidaregåande skole greie ut om dei kan bli ein ressursskole i høve å utvikle opplæringstilboda til dei vidaregåande skolane i fylket.

--- Slutt på innstilling---

	Per Hoem

	Fylkesutdanningsdirektør


Vedlegg: 1. Handlingsplan for OT

               2. Årshjul for OT


    3. Oversikt over driftskostnader i OT og tiltaksmidlar

Vedlegg 3

Tabellen under viser driftskostnader i OT og kostnader ved igangsetting av tiltak i skole/OT.

Tabell 5 Oversikt over driftskostnader i OT og tiltaksmidlar
	Drift
	2007

6 stillingar
	2008

6 stillingar

	Lønn og tillegg inkl. sosiale utgifter
	3.322.000
	3.522.000

	Dekning av kontor/driftsutgifter
	225.000
	231.000

	Sum lønn/drift 
	3.547.000
	3.753.000

	
	
	

	Matvarer i samband med kurs
	15.000
	20.000

	Blomster
	1.000
	1.000

	Kursutgifter: dagpakkar, hotell
	28.000
	53.000

	IST, dataavtalar
	64.000
	64.000

	Brosjyrar/Kvalitetshandbok
	31.000
	6.000

	Diverse tiltak for ungdommar
	230.000
	

	Sum diverse driftsutgifter/tiltak
	369.000
	144.000

	
	
	

	Totalt forbruk 
	3.916.000
	3.897.000

	Driftsbudsjett 

Inkl. 1 mill ekstra frå 2003
	4.635.000


	4.635.000

	Mindreforbruk overført frå året før
	1.000.000
	1.000.000

	
	
	

	Tiltak
	
	2008

	Diverse tiltak for ungdommar

Levende Vågen 85.000,-

Ut 80.000,-

Fadderordning i Sunndal 50.000,-

Sikkerhetskurs

(Må sjåast i saman med prosjektet under?)
	
	230.000

	Tiltak/prosjekt mellom Skoler/OT/NAV/bedrifter 

Systematisk samarbeid mellom ulike aktørar.

Mål: tidlig formidling/gjennomføring/fleksible løp

(Viktig at tiltak/ansvar ikke blir løftet ut av skolen og at vi får kommune/NAV til å være med å ta ansvar)
	
	Ulike tiltak/prosjekt vil bli diskutert med dei ulike regionane.

	Karriereveiledning HiÅ

Kursutgifter

Reise- oppholdsutgifter


	
	250.000



	Totalt forbruk
	
	

	Tiltaksmidlar i OT

Mindreforbruk frå tidlegare år
	
	1.000.000

